
Suġġett: Sitwazzjoni fil-Greċja wara l-għargħar fl-Attika 

Fis-16 ta' Novembru 2017 iż-żona tal-Punent tar-reġjun Grieg tal-Attika nħakmet minn għargħar 
devastanti. Tilfu ħajjithom 23 persuna, ħafna ndarbu u eluf ta' residenti kellhom jitilqu minn darhom. 
Intlaqtet ukoll l-infrastruttura pubblika, b'hekk id-djar u l-impriżi sfaw b'aċċess limitat għall-ilma u għall-
elettriku. 

Il-politika ta' koeżjoni tista' toffri assistenza bħala risposta għad-diżastri naturali bis-saħħa tal-Fond ta' 
Solidarjetà (Regolament (UE) Nru 661/2014 tal-Parlament Ewropew u tal-Kunsill tal-15 ta' Mejju 2014), 
u anki permezz tal-ħolqien, fl-ambitu tal-Fond Ewropew għall-Iżvilupp Reġjonali (FEŻR), ta' assi ta' 
prijorità għall-operazzjonijiet ta' rikostruzzjoni, b'perċentwal ta' kofinanzjament li jista' jilħaq 95 % u 
b'limitu minimu ta' 5 % tal-allokazzjoni totali tal-FEŻR fl-Istat Membru kkonċernat fir-rigward tat-
trasferiment minn assi ta' prijorità ieħor (Regolament (UE) 2017/1199 tal-Parlament Ewropew u tal-
Kunsill tal-4 ta' Lulju 2017). 

Billi parti ċentrali tal-aġenda tal-Kummissjoni għal Ewropa ta' solidarjetà hija l-għoti ta' għajnuna lill-
persuni li ntlaqtu minn diżastri naturali: 

1. Il-Kummissjoni ħadet il-miżuri neċessarji kollha sabiex tagħti appoġġ u għajnuna lill-awtoritajiet 
nazzjonali u reġjonali Griegi involuti fil-ħidma ta' sokkors wara d-diżastru? 

2. Il-Kummissjoni lesta teżamina mill-aktar fis possibbli t-talba tal-awtoritajiet Griegi għall-
mobilizzazzjoni tal-Fond ta' Solidarjetà? 

3. Il-Kummissjoni tista' tipprevedi proċedura rapida biex ikun emendat il-Programm Operattiv għall-
Attika bil-għan li jinħoloq assi ta' prijorità ġdid għall-operazzjonijiet ta' rikostruzzjoni? 

